
					এই পাতাটির মুদ্রণ সংশোধন করা প্রয়োজন। 
কুমায়ু বিভাগ এবং উত্তরাখণ্ড ।
এদেশে গঢ়বােলকেই উত্তরাখণ্ড বলে; কিন্তু মেদিনী কোষকার লিখিয়াছেন। “উত্তর দিগ্বিশেষে * + স্তাদ উদ্ধাব্দীচােত্তমেহন্তবৎ।” সুতরাং পূর্বে উদ্ধ অর্থে “উত্তর” শব্দের প্রয়োগ ছিল।*।। ভারতের উত্তরস্থ হিমালয়ের পাৰ্ব্বত্যপ্ৰদেশ সমুদ্রপৃষ্ঠ হইতে সহস্ৰ সহস্ৰ ফুট উদ্ধে অবস্থিত। বৈদিক ও পৌরাণিক যুগে আৰ্যগণ ঐ সকল স্থানে বাস করিতেন। এখানেই তীহাদের প্রধান পবিত্র এবং প্রাচীনতম তীর্থ সকল বিরাজিত। ইহাই দেবভূমি, ইহাই স্বর্গ। এইজন্য মহাকবি কালিদাস ঠাঁহার ‘কুমারসম্ভব’কাব্যের প্রারম্ভেই লিখিয়া গিয়াছেন“অস্তু্যত্তরস্তাং দিশি দেবতাত্মা হিমালয়ে নাম নগাধিরাজঃ ।” তিনি আবার উমজননী মেনকার মুখ দিয়া বলাইয়াছেন—“মনীষিতা; সন্তি গৃহেষু দেবতাঃ।” এবং অন্যত্র স্বয়ং শিবের মুখ দিয়া গৌরীকে বলাইয়াছেন,-“দিবং যদি প্রার্থয়সে বৃথা শ্ৰম; পিতুঃপ্রদেশাস্তব দেবভূময়ঃ ।” অর্থাৎ “যদি স্বৰ্গ প্রার্থনা কর, তাহা হইলেও এই পরিশ্রম বৃথা যেহেতু তোমার পিতার প্রদেশ সকলই দেবভূমি।” সুতরাং উত্তরস্থ সমস্ত আৰ্যভূমিষ্ট অর্থাৎ কুমায়ুর অন্তর্গত নয়নী তাল ও আলমোড়া জেলা এবং পৌড়ী গঢ়াবাল ও টিহিরী গঢ়বাল নামক হিমাচলস্ত দেশীরাজ্য সমস্ত উত্তরাখণ্ডের অন্তভুক্ত এবং পৌরাণিক দেবভূমি।
বিষ্ণুগঙ্গা, অলকানন্দা, মন্দাকিনী প্রভৃতি স্বৰ্গনদী-বিধৌত এই উত্তরাখণ্ড, ব্ৰহ্মপুৱী, বন্দ্রীনাথ, কেদারনাথ, রুদ্রনাথ, মহাপন্থ, ভৈরবঝাম্প, গোপেশ্বর, পাণ্ডুকেশ্বর পঞ্চপ্রয়াগ, জোষিমঠ প্রভৃতি পুরাণপ্ৰসিদ্ধ তীর্থাদিতে পরিপূর্ণ। এই স্থানের প্রাকৃতিক দৃশ্য অতীব মনােহর। কোথাও আকাশচুম্বী গিরিশিখর, কোথাও পাতালস্পর্শী খাত বা গহবর, কোথাও বিবিধ পুষ্প-তৃণ-শষ্পমণ্ডিত বিস্তীর্ণ সমতলক্ষেত্র, কোথাও বা সুরঙ্গসম সঙ্কীর্ণ গিরিসঙ্কট, কোথাও মহাদ্রুমরাজিপরিবৃত নিবিড় বনভূমি, কোথাও বা উদ্ভিদবিহীন মসৃণ শৈলপ্রদেশ ;—একদিকে শ্যামল উপত্যকাভূমি, অপরদিকে তুষারধরল। শিখরমালা ; একদিকে বিশালবপু গিরিরাজের স্তৰূগাম্ভীৰ্য্য, অপরদিকে ভীমনাদী জলপ্রপাত ও গিরিনদীর

		 এই পাতা শেষ সম্পাদিত হয়েছে ০৫:২৯টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

